
'Nvidia'nın rəhbəri Censen Huanq istefa verib
Noyabr 12, 2026

Censen Huanq

Süni intellekt texnologiyaları sahəsindəki ən nəhəng korporasiyalardan olan "Nvidia"nın
rəhbəri Censen Huanq vəzifəsindən gedib. Bu barədə noyabrın 12-də şirkətin mətbuat
xidməti məlumat yayıb.

Huanq prezident, baş icraçı direktor və Direktorlar Şurasının üzvü postlarından ayrılıb.

Baş icraçı direktorun səlahiyyətlərini müvəqqəti olaraq şirkətin icraçı vitse-prezidenti
və maliyyə direktoru Kolett Kress icra edəcək.

Şirkətin açıqlamasında Huanqın istefasının səbəbləri göstərilməyib. Ancaq son günlər
onun bir qadınla intim münasibətinin olduğu üzə çıxıb. ABŞ hakimiyyəti həmin qadının
Çin xüsusi xidmət orqanlarına işlədiyindən şübhələnir. Huanq həyat yoldaşına xəyanət

etdiyini boynuna alıb. Bundan bir gün əvvəl isə onun tabeliyində çalışan digər bir
qadınla da sevgi münasibəti yaşadığı ortaya çıxıb.

"Reuters" noyabrın 12-də iki mənbəyə istinadla biznesmenin üçüncü qadınla –

"Nvidia"nın daha bir əməkdaşı ilə yaxın münasibətlərinin olduğunu yazıb. Agentlik
həmin qadının adını açıqlamayıb və onunla əlaqə yarada bilmədiyini vurğulayıb.

Yaranmış bu qalmaqal şirkətin səhmlərinin dəyərini kəskin şəkildə aşağı salıb.

